
La zona undi sʼagatta la ʼjésgia romànica di Santu Simpiggju galda suttutarra fasi piú antichi di cultu a fóra di
la citai, forsi a primma finici, pói grechi, púnichi, romani e paleocristiani, comu cumpróa lu sittu alcheológicu
visittàbbili suttu a la piazza addananzi a la ʼjésgia. 

Un tempu cattidrali di lu Gjudicatu

di Gaddura, la ʼjésgia è intitulata a

lu cultu di Simpiggju, patronu di la

citai di Tarranóa e di la Gaddura,

màltiri, sigundu la tradizioni

cristiana, suttʼa li palsicuzioni di

lʼimpiradóri Dioclezianu. 

La ʼjésgia, frabbicata tra la fini di lu
sécculu XI e lu cumènciu di lu
sécculu XII, prisenta ténnica di
fràbbicu míscia: mattoni e granittu.
Lu stili è romànicu cuʼ infruenzi pisani
e lumbaldi.


